
HOOFSTUK 1
INLEIDING

Die Manyeleti-wildtuin is in die Dorre Laeveld (Acocks, 1975), ten
ooste van Acornhoek en aangrensend aan die Nasionale Krugerwildtuin,
net suid van die Orpenhek, tussen 24°29' en 24°42' suiderbreedte en
31°3" en 31°36' oosterlengte geled (Fig. 1.1). Die Manyeleti-wildtuin
beslaan ongeveer 22 700 ha en sluit die volgende plase of dele van
plase in (Fig. 1.2):

Albatross 201 KU
Middel-in 202 KU
Hermitage 205 KU
Jeukpeulhoek 222 KU
Thorndale 223 KU
Dixie 240 KU
Sarabank 323 KU

Buffelshoek 340 KU

Die Manyeleti-wildtuin is 'n natuurreservaat, 'n toeriste-oord en 'n
ontspanningsoord vir die uitsluitlike gebruik van swartmense (Hancock,
1980). Hoewel hierdie wildtuin tans in besit van die Suid-Afrikaanse
regering is en onder die beheer van die Departement Samewerking en
Ontwikkeling val, kan dit as deel van die Gazankulu tuisland beskou
word en sal hierdie gebied waarskynlik in die toekoms onder die beheer
van hierdie tuisland geplaas word (Benbo, 1976).

In hulle verslag oor natuurbewaring, toerisme en buitelugontspanning

in Lebowa beklemtoon Hattingh en Bredenkamp (1981) die belangrikheid

van natuurbewaring binne die konteks van toerisme en buitelugontspanning
en hulle wys ook op die opvoedkundige, sosiale en ekonomiese voordele
wat uit 'n beleid wat bewaring stimuleer kan voortspruit. Hattingh en
Bredenkamp (1981) wys verder daarop dat (natuur) bewaring 'n sensitiewe
aspek in die ontwikkelende gemeenskappe van die tuislande, waar residen=
siéle grond asook grond vir voedselproduksie in groot aanvraag is, kan
wees. Voorts wys Van Vuuren en Bredenkamp (1980), Hattingh, Badenhorst
en Pretorius (1980) en Hattingh en Bredenkamp (1981) daarop dat 'n
positiewe gesindheid teenoor bewaring by die ontwikkelende gemeenskappe

in Suidelike Afrika deur onderwys en opvoeding in ekologiese beginsels
daargestel kan word en dat die agteruitgang van die fisiese en bijolo=

giese omgewing binne die tuislande die beste deur sodanige onderwys en
opvoeding teengewerk kan word.

Die Manyeleti-wildtuin is die enigste geproklameerde natuurreservaat

wat waarskynlik in die Gazankulu tuisland dingesluit sal word en Hancock
(1980) beklemtoon dat hierdie wildtuin 'n besondere potensiaal vir op=
voeding en onderwys in natuurlewe en omgewingsbewaring onder swartmense
besit. Goedbeplande wetenskaplik gefundeerde natuurlewebestuur wat nie
alleen doeltreffende bodembewaring tot gevolg het nie (Tomlinson, 1970,
Edwards, 1972) maar wat ook as 'n praktiese voorbeeld in 'n opvoedkundige
program oor eko]bgiese beginsels en omgewingsbewaring kan dien moet as
een van die belangrikste prioriteite vir enige bewaringsgebied in die
breé en die Manyeleti-wildtuin in die besonder beskou word.

Vir die opstel van doeltreffende natuurlewebestuursprogramme en 'n be=
waringsbeleid vir enige gebied is 'n'grondige kennis van die ekologie
van die gebied 'n noodsaaklike voorvereiste (Edwards, 1972). Dit is
vanselfsprekend dat die verskillende ekosisteme, wat elkeen 'n unieke
kombinasie van omgewingstoestande en plant- en diergemeenskappe ver=
teenwoordig, nie eenders teenoor bestuursmaatreéls soos beweiding en
veldbrand sal reageer nie. Die eerste stap in die opstel van 'n
bestuursprogram is dus die identifikasie van ekologies verantwoorde
bestuurseenhede (Bredenkamp en Theron, 1976). Daar is al dikwels aan=
getoon dat plantegroei asook individuele plantspesies uitstekende in=
dikators vir spesifieke omgewingstoestande is (Bredenkamp en Theron,
1976) en onder andere toon Major (1969) en Kiichler (1973) aan dat die
verskillende ekosisteme van 'n besondere gebied suksesvol omgrens kan
word deur die verskillende plantgemeenskappe te omgrens. Plantgemeen=
skappe kan dus as die fundamentele eenhede van ekosisteme beskou word
en die omgrensing en bestudering van plantgemeenskappe is die basis
van ekosisteemnavorsing (Coetzee, Van der Meulen, Zwanziger, Gonsalves
en Weisser, 1976) en gevolglik ook vir die beplanning van natuurlewe=
bestuursprogramme (Daubenmire, 1968; Greenway en Vesey-Fitzgerald, 1969;
Major, 1969; Edwards, 1972; Kiichler, 1973; Werger, 1974a; Breden=
kamp en Theron, 1976).

Een van die belangrikste take van die Navorsingsinstituut vir

Digitised by the Department of Library Services in support of open access to information, University of Pretoria, 2021



Plantkunde* is om die plantegroei van Suid-Afrika in definitiewe
eenhede te klassifiseer (Bredenkamp, 1975). Om hierdie ideaal te kan
verwesenlik is dit noodsaaklik dat intensiewe plantegroeiopnames in

die verskillende veldtipes van Acocks (1975) gemaak word. Weens die
besondere moontlikhede van die Braun-Blanquet-tegniek (Braun-Blanquet,
1964) om vergelykbare resultate te lewer en om uiteindelik 'n omvat=
tende hierargiese klassifikasie van die plantegroei van Suidelike
Afrika daar te stel, en ook weens die besonder suksesvolle plante=
groeistudies met behulp van hierdie tegniek in Europa (Whittaker,

1962; Tuxen, 1970b; Westhoff en Van der Maarel, 1978) en Amerika
(Mueller-Dombois en Ellenberg, 1974; Wikum en Shanholtzer, 1978) en
ook in Suid-Afrika (Coetzee, 1972; Werger, 1973a; Bredenkamp en Theron,
1978 en 1980; Gertenbach, 1978; Van Rooyen, 19783) word hierdie metode
tans deur die Navorsingsinstituut vir Plantkunde as 'n basis vir
plantegroeiopnames in Suid-Afrika gebruik (Bredenkamp, 1975; Van Rooyen,
1978).

Hoewel 19,8% van die gebied wat deur die Dorre Laeveld (Acocks, 1975)
beslaan word in die Nasionale Krugerwildtuin bewaar word (Edwards,

1974) en plantkundige opnames wel in hierdie gebied gemaak word, is

min oor die plantegroei van hierdie veldtipe buite die Nasionale Kruger=
wildtuin bekend. Verder is die plantkundige opnames in die Nasionale
Krugerwildtuin met 'n Braun-Blanquet-klassifikasie as doel tans nog
weens die grootte van hierdie wildtuin betreklik ekstensief en op die
verkenningsvlak (Gertenbach, 1978; Van Rooyen, 1978a; Coetzee (.in prep)).
Die enigste semi-gedetailleerde plantegroeistudie wat sover bekend in
die Dorre Laeveld buite die Nasionale Krugerwildtuin gedoen is, is dié
van Hirst (1975) wat 'n assosiasie-analise op die plantegroei van die
plaas Kempiana in die Timbavati-privaat natuurreservaat uitgevoer het.
Aangesien die Manyeleti-wildtuin die enigste natuurreservaat in die
Dorre Laeveld (Acocks, 1975) buite die Nasionale Krugerwildtuin is wat
onder Staatsbeheer val, is die Manyeleti-wildtuin hoog op 'n priori=
teitslys vir plantkundige opnames in bewaringsgebiede (NAKOR, 1979).

'n Semi-gedetailleerde studie van die plantegroei van die Manyeleti-
wildtuin sal dus nie alleen mooi inpas by die minder intensiewe onder=
soeke na die plantegroei van die Nasionale Krugerwildtuin nie, maar sal

*Navorsingsinstituut vir Plantkunde, Privaatsak X101, Pretoria, 0001.

hierdie studies inderdaad aanvul en dus ook 'n besondere bydrae tot

die kennis van die plantegroei van die Dorre Laeveld (Acocks, 1975)

lewer. Verder pas so 'n studie ook mooi in by die bre& raamwerk van
plantkundige opnames in Suid-Afrika.

In bosveldstreke is die struktuur van veral die houtagtige komponent
van die plantegroei 'n belangrike habitateienskap vir verskillende
diersoorte wat in hierdie ekosisteme aaﬁgetref word (Hirst, 1975;
Gertenbach, 1978; Van Rooyen, 1978a). 'n Strukturele klassifikasie
gekombineer met 'n floristiese klassifikasie van die plantegroei
behoort doeltreffende bestuurseenhede vir die wildtuin tot gevolg te
hé. 'n Verdere belangrike gebruik van 'n intensiewe struktuuropname
en klassifikasie is dat dit 'n beeld van die voorkoms, aard en omvang
van bosindringing (Van der Schijff, 1964) in die gebied kan gee en
verder moontlik sal aantoon watter spesies onder watter omstandighede
probleme ten opsigte van bosindringing verskaf.

Die spesifieke doelstellings van hierdie studie was dus

(1) om die plantegroei van die Manyeleti-wildtuin op grond van
floristiese samestelling met behulp van die Braun-Blanquet-
tegnieke in plantgemeenskappe te klassifiseer en om hierdie
plantgemeenskappe te karakteriseer, te beskryf en te karteer,

(ii) om die verwantskappe van die plantgemeenskappe en 'n aantal
individuele plantspesies met omgewingseienskappe met behulp
van die Braun-Blanquet-tegniek, ordeningstegnieke en die
ekologiese profiele-tegniek aan te toon, om sodoende moontlik
'n betroubare ekologiese interpretasie aan die verspreiding
van die plantgemeenskappe en 'n aantal individuele spesies
te kan heg;

(iii) om verwantskappe tussen dié plantgemeenskappe onderling aan
te toon;

(iv) om 'n strukturele klassifikasie van die plantegroei op grond
van die struktuur van die houtagtige komponent daar te stel en

(v) om die houtagtige komponent van die plantgemeenskappe wat op
grond van floristiese eienskappe onderskei is te analiseer en
op grond van 'n aantal strukturele eienskappe te beskryf.

HOOFSTUK 2
DIE ONTSTAAN EN ONTWIKKELING VAN DIE MANYELETI-WILDTUIN

'n Geskiedkundige oorsig van die Transvaalse Laeveld en dus ook die
gebied deur die Manyeleti-wildtuin beslaan word deur verskeie outeurs,
onder andere Stevenson-Hamilton (1929), Punt (1953 en 1962), Van der
Schijff (1957), Bulpin (1965), Porter (1970), Brynard (1976), Pienaar
(1976) en Van Rooyen (19783 gegee en word nie in hierdie studie her=
haal nie.

Inligting oor die ontstaan en ontwikkeling van die Manyeleti-wildtuin
wat hier weergegee word, is hoofsaaklik uit 'n ongepubliseerde verslag
van Weber (1969) van die Departement Samewerking en Ontwikkeling ver=

kry.

Voor 1963 was die plase wat tans deur die Manyeleti-wildtuin beslaan
word in besit van blanke ejenaars wat die plase hoofsaaklik vir jag
en vakansiedoeleindes gebruik het. Daar was gedurende 1963 beplan

om van hierdie plase te onteien met die doel om swartmense daarop te
vestig. Die destydse eienaar van Hermitage, mnr. W.R. Cooper wou
egter nie sy plaas verkoop tensy dit as 'n natuurreservaat vir swart=
mense bewaar sou bly nie. Hierdie gedagte van mnr. Cooper het die
idee van 'n wildtuin vir swartmense by die destydse minister van die
destydse Departement van Bantoe-administrasie en -ontwikkeling,

mnr. M.C. de Wet Nel laat posvat.

Die plase Dixie, Thorndale, Sarabank, Jeukpeulhoek en Hermitage en

‘'n gedeelte van Buffelshoek is gedurende 1963 aangekoop. Die plaas
Middel-in, vroeér deel van die Nasionale Krugerwildtuin is deur die
Nasionale Parkeraad aan die destydse Departement van Bantoe-administrasie
en -ontwikkeling geskenk om ingeskakel te word in die wildtuin vir
swartmense. Op 29 Mei 1964 is 'n ad Hoc-komitee aangewys vir die be=
planning van die wildtuin en gedurende 1964 is die wildtuin omhein.

Die grootte van die wildtuin was toe ongeveer 15 488 ha. Gedurende

1966 is verdere gedeeltes van Dixie en Thorndale by die wildtuin

gevoeg wat die oppervlakte vergroot het na ongeveer 17 206 ha.

'n Raad van beheer wat die beleid t.o.v. beplanning en bestuur moes
behartig is gedurende 1966 in die lewe geroep. Hierdie raad het vir

die eerste keer op 23 November 1966 vergader, waartydens die naam,
Manyeleti, wat beteken 'plek van die sterre' - vir die wildtuin

aanvaar is.

Die Manyeleti-wildtuin is op 27 Junie 1967 amptelik deur die destydse
minister van die destydse Departement van Bantoe-administrasie en
-ontwikkeling, mnr. M.C. Botha, geopen en die eerste besoekers is op
1 Augustus 1967 ontvang.

Gedurende 1975 is die Manyeleti-wildtuin verder vergroot na die

huidige ongeveer 22 700 ha deur die toevoeging van die plaas Albatross,
voorheen deel van die Timbavati-wildtuin en 'n verdere gedeelte van die
plaas Buffelshoek, voorheen deel van die Buffelshoek privaat-natuur=

reservaat.

Fig. 3.1 'n Geologiese kaart van die Manyeleti-wildtuin

HOOFSTUK 3
OMGEWINGSFAKTORE WAT DIE PLANTEGROEI BEINVLOED

3.1 FISIOGRAFIE
3.1 Geologie

Die grootste gedeelte van die Manyeleti-wildtuin word deur argaiése
graniet beslaan (Fig. 3.1). Hierdie ou graniete is die belangrikste
geologiese formasie in die westelike gedeelte van die Nasionale
Krugerwildtuin (Van der Schijff, 1968; Van Wyk, 1972; Schutte, 1974

en Gertenbach, 1978) en groot dele van die westelike gedeelte van

die Transvaalse Laeveld word deur hierdie graniete beslaan (Haughton,
1969; Schutte, 1974). Die graniete is hoofsaaklik fyn tot grofkorrel=
rig en bestaan hier hoofsaaklik uit biotietgraniet (Schutte, 1974)

maar kwarts-feldspaat kom ook voor (Porter, 1970) waarvan Nhlanhlaneni-
koppie op Dixie 'n voorbeeld is (Fig 3.1).

Die graniete van die Transvaalse Laeveld word deurkruis deur 'n groot
aantal dolerietgange wat jonger as die graniete is (Haughton, 1969) en
wat deur erosie van die graniete aan die oppervlakte blootgestel is.
Hierdie doleriete is basiese stollingsgesteentes van die Karoo-tydperk
(Haughton, 1969). Die groot dolerietgang wat in die Nasionale Kruger=
wildtuin vanaf Malelane in die suide tot in die omgewing van Shingwidzi
strek (Van Wyk, 1972) kom ook plek-plek in die westelike dele van die
Manyeleti-wildtuin voor (Fig. 3.1).

Daar bestaan in die literatuur teenstrydige menings of hierdie basiese
stollinggesteente doleriet of gabbro is (Gertenbach, 1978). Codd (1951)
Van der Schijff (1957 en 1968), Porter (1970), Van Wyk (1972) en Hirst
(1975) verwys na die intrusie as doleriet, terwyl Brandt (1948), Schutte
(1974) en Gertenbach (1978) dit gabbro noem. In die huidige studie word
na doleriet verwys.

3.1.2 Topografie en dreinering

Hoewel die laeveld betreklik plat Tyk is dit in werklikheid 'n wye
deinende vlakte met 'n effense val na die ooste toe (Fig. 3.2).

12,

Die dolerietgang in die weste kom op 'n hoogte van#450 m bo seespieél
voor vanwaar die hoogte ooswaarts val tot+350 m bo seespie&l teen die
oosgrens. Die dolerietgang is weens stadiger verwering oor die alge=
meen hoér as die omliggende argai€se graniete gele€ en verder is die
water infiltrasietempo vanwe& die ho€ kleigehalte van die gronde wat
met doleriete geassosieer is laag. Gevolglik het verskeie episodiese
dreineringskanale hulle oorsprong in hierdie gebiede wat deur doleriet
beslaan word, gehad (Gertenbach, 1978).

Oor die algemeen word die studiegebied deur 'n groot aantal sandslote
en droé seisoenale waterlope, wat meestal ongeveer ooswaarts verloop,
deurkruis (Fig. 3.2). Die belangrikste rivier wat deur die studie=
gebied verloop is die Nwaswitsontsorivier wat sy oorsprong wes van
die studiegebied naby Acornhoek het. Kileiner sytakkies van die
Nwaswitsontserivier dreineer die suidelike dele van Hermitage en
suidelike en oostelike dele van Jeukpeulhoek. Die Mthloherivier,

'n groter sytak van die Nwaswitsontsorivier het sy oorsprong in die
relatief hoérliggende dolerietgang en dreineer die suidelike dele

van Albatross en die noordelike dele van Hermitage. Die noordelike
dele van Albatross word egter deur klein sytakke van die Timbavati=
rivier, wat net noord van die studiegebied voorkom, gedreineer, en
gevolglik vorm die hoogliggende sentrale gedeelte van Albatross 'n
waterskeiding tussen die Nwaswitsontso- en Timbavatiriviere. Die
Mluwatirivier wat sy oqorsprong in die noordelike dele van Thorndale
het en wat Sarabank dreineer sowel as die Tswayinirivier wat Buffels=
hoek dreineer verloop beide ooswaarts en sluit verder oos in die
Nasionale Krugerwildtuin by die Nwaswitsontsorivier aan.

Die suidelike dele van Thorndale en ook Dixie word deur die suidver=
lopende Phungwerivier, wat later by die Sandrivier aansluit, gedrei=
neer. Die hoogliggende dele in die sentrale dele van Thorndale is
dus die waterskeiding tussen die Nwaswitsontso- en Sandriviere.

Teen die glooiings van hierdie relatief hoogliggende waterskeiding en
ook die waterskeiding op Sarabank tussen die Mluwatirivier en die
Tswayinirivier kom klein parallelverlopende dreineringskanale voor.
Die mikroreli&f van hierdie area bestaan uit opeenvolgende golwings
met relatief diep sanderige gronde op die kruine van die golwings,
maar met relatief vlak kleigronde in die laagtes wat die dreinerings=
kanale vorm.

Tabel 3.1 Temperatuurstatistieke in C vir vier weerstasies in die omgewing van die

Manyeleti-wildtuin (Weerburo, 1954)

Weerstasie Fleur de Lys 595/32 Maboki 595/43 Champagne 595/161 Skukuza 596/179
Hoogte bo 622 853 610 277
seespieél (m)
Breedtegraad 24%321 24%3: 24%1¢ 24%09:
Lengtegraad 31%2" 31%2° 31%e6: 31%36"
Periode (4§r) 13 17 7 43
Daaglikse Gemid. | Uit- @id. Uit- Gemid. | Uit @id. Uit- Gemid. | Uit- Gemid. | Uit~ Gemid. | Uit- Gémid. Uit-

maks. erste | min. erste! maks. erste |min. erste | maks. erste | min. erste | maks. erste | min. erste

maks. min. maks. min. maks. min. maks. min.

Januarie = 29,0 18,6 28,9 39,2 18,7 13,3 31,1 41,2 18,7 9,4 32,3 42,3 19,6 7,2
Februarie 29,3 18,9 29,0 39,2 18,7 13,1 30,8 40,9 18,9 12,6 32,2 40,3 19,4 7,2
Maart 28,7 18,0 27,9 36,1 | 17,8 11,4 | 29,6 38,11 17,8 11,9 | 31,2 40,3 | 17,9 8,3
April 27,5 15,7 26,4 37,2 15,3 8,6 27,7 39,3 14,6 4,9 29,8 38,3 14,8 3,3
Mei 25,8 P 12,2 0 24,8 36,1 | 13,1 | 6,1] 26,1 33.;4 10,7 2,4 27,4 37,0 10,2 2,2
Junie 23,8 § 9,5 § 23,1 32,2 10,9 4,4 24,8 32,2 7,6 1,6 25,6 35,3 6,1 -2,2
Julie 23,5. E‘ 9,4 E‘ 22,5 31,7 10,8 4,4 24,0 33,9 7,1 0,3 25,4 36,1 5,6 -2,5
Augustus 25,0 §, 11,0 § 24,4 35,8 11,8 4,7 25,7 37,2 9,3 0,1 27,2 37,9 7,6 -0,1
September 26,7 13,4 26,1 39,2 | 13,6 6,1 | 27,8 | 39,2 12,3 3,3| 29,4 40,6 | 11,6 1,1
Oktober 28,4 15,8 27,7 40,6 | 15,8 9,2} 30,3 42,31 15,1 6,7 30,8 41,7 15,1 6,6
November 28,6 16,9 28,1 41,4 17,2 9,4 30,9 43,1 16,8 8,5 31,8 44,5 17,5 6,7
Desember 28,7 18,2 28,8 39,7 18,4 13,3 30,9 41,6 17,9 10,6 32,3 44,4 19,2 8,3
JAAR 27,1 14,8 26,5 41,4 15,2 4,4 28,3 43,1 13,9 0,1 29,6 44,5 13,7 -2,5
3‘;’:1;1::? 20,9 20,8 21,1 21,7

el

3.2 KLIMAAT

Die Manyeleti-wildtuin is in die Transvaalse Laeveld klimaatstreek
(L) gele& (Schulze, 1965). Volgens Koppen se klimaatsklassifikasie
het die gebied 'n BShw-klimaat (Schulze & McGee, 1978), dit wil sé
‘n dorre klimaat (BS) wat warm en droog is en waar die gemiddelde
Jjaarlikse temperature 18°¢ oorskry (h), en waar die drog€ seisoen

in die winter is (w) (Schulze, 1947).

3.2.1 Temperatuur

Geen temperatuurgegewens vir die Manyeleti-wildtuin is beskikbaar

nie maar temperatuurstatistieke vir vier weerstasies (Weerburo, 1954)
in die omgewing van die wildtuin, naamlik Fleur de Lys, Maboki,
Champagne en Skukuza (Fig. 3.3) word in Tabel 3.1 weergegee. Hierdie
temperature gee 'n aanduiding van temperature wat op die Manyeleti-
wildtuin verwag kan word.

Absolute temperature is waarskynlik een van die belangrikste faktore
wat die verspreiding van plante beTnvloed (Van der Schijff, 1957;
Schulze en McGee, 1978). Binne 'n spesifieke klimaatsone in 'n be=
perkte gebied is temperatuur alleen nie 'n besonder betekenisvolle
faktor in die bepaling van die verspreiding van plantgemeenskappe
nie, maar op 'n meso- en mikroskaal speel temperatuur wel 'n groot
rol in die bepaling van floristiese variasie (Geiger, 1965; Schulze
en McGee, 1978). Temperatuurvariasie in die studiegebied word hoof=
saaklik deur die posisie van 'n punt in die topografie bepaal.

Die gemiddelde daaglikse maksimumtemperature is by Skukuza hoér terwyl
die gemiddelde caaglikse minimumtemperature weer laer is as by die
ander drie weerstasies. Die rede hiervoor is dat Skukuza in 'n laagte
teen die rivier gele€ is terwyl die ander weerstasies nie in laagtes
geleé is nie (vgl. ook Gertenbach, 1978), en dat kouelugdreinering in
riviervalleie voorkom (Van der Schijff, 1957). As gevolg van hierdie
dreinering van koue Tug kan ryp in die laagtes voorkom en hoewel ryp
op die vlaktes langs die rivierlope op die studiegebied waargeneem is,
is dit nie 'n algemene verskynsel nie. Ligte ryp kan gedurende die
koudste maande naamlik Junie, Julie en Augustus in die studiegebied
voorkom (Tabel 3.2).

Tabel 3.2 In- en uittreedatums van ryp op Skukuza bereken op

temperature van 0°C en laer op 'n 1,2m hoogte

(Weerburo, 1954)

Weerstasie Skukuza 596/179
Ligging 24%59" s, 31°36 O
Hoogte bo seespieél 277 m

Tydperk van waarneming 10 jr
Gemiddelde intreedatum 12 Julie
Gemiddelde uittreedatum 12 Julie
Gemiddelde duur O dae

Vroegste intreedatum 3 Junie

Laatste uittreedatum 7 Augustus
Persentasie van die jare

